2024–2025 оқу жылына арналған «Балдырған» бөбекжайы мен Балуан Шолақ атындағы мектеп-лицей арасындағы сабақтастық жұмыстары бойынша

1. Кіріспе
Мектеп пен бөбекжай арасындағы сабақтастық – мектепке дейінгі тәрбиеленушілер мен бастауыш білім беру деңгейіндегі оқушылар үшін бірыңғай білім беру және тәрбие кеңістігін қалыптастыруға бағытталған. Аталған жұмыс бөбекжайымыз бен Балуан Шолақ атындағы мектеп-лицей арасында жасалған шарт пен 2024–2025 оқу жылына бекітілген жұмыс жоспары негізінде жүргізілді.
2. Жұмыстың мақсаты мен міндеттері
Мақсаты:
Мектепке дейінгі білім беру мекемелері тәрбиеленушілері мен бастауыш сынып оқушыларына бірыңғай білім беру және тәрбие кеңістігін құру.
Міндеттері:
· Таза және сауатты сөйлеуді қалыптастыру. Іс-әрекеттің мәнерлілігіне қол жеткізу.
· Балаларды ертегі құрастыруға үйрету, зейін мен іс-әрекетті үйлестіруді дамыту.
· Балаларды басқалардың іс-әрекеттерін бағалауға, өздерімен салыстыруға үйрету.
· Ересектердің тапсырмаларын орындау кезінде балаларда тәуелсіздік пен жауапкершілікті қалыптастыру.
· 1-сыныптағы және мектепалды топтағы балалардың қоршаған орта сабақтарында жобалық әрекеттерін қолдану.
  3. Атқарылған жұмыстар жайлы ақпараттар

    Балуан Шолақ атындағы мектеп- лицей мен бөбекжай арасындағы ынтымақтастық және сабақтастық жөніндегі жұмыс қажетті деңгейге сәйкес келеді. Ол жоспарға сәйкес орындалуда және мониторинг деректері айғақтайтын балалардың барынша дамуы үшін қажетті жағдайларды қамтамасыз етеді. 
     Біздің бөбекжайдың мектепалды тобының тәрбиеленушілері қала мектептеріне түсу кезінде жақсы нәтижелер көрсетуде. Бастауыш сынып мұғалімдері оқушылардың жақсы дайындығын, танымдық белсенділіктің жоғары деңгейін, құрдастарымен және ересектермен өзара әрекеттесуін атап өтті. 
    Мектепке түскен 1-4 сынып оқушыларының, мектепке дейінгі білім беру ұйымдары түлектерінің үлгерімін талдау мектептерден және ата-аналардың сөздерінен алатын мәліметтер негізінде жүргізіледі.
   Оқу жылы басында Б. Шолақ атындағы метеп пен бөбекжай арасында шарт жасалынып, 1 жылға арналған жұмыс жоспары құрылып, екі жақпен  бекітілді. Мектепалды топ тәрбиешілері мен бастауыш сынып мұғалімдері бірлесе отырып, балаларды мектепке даярлаудың жұмыс жоспарды талқыланып, тәрбиешілер 1 сыныптың оқыту және білім беру бағдарламасымен таныстырылды. Қыркүйек айында мектепалды топ балаларының бастапқы мониторингі жүргізіліп ауданға ақпарат берілді. Сабақтастық мәселесі  №1 әдістемелік кеңесте қаралып өтті. Қазан-қараша  айларында тәрбиешілер балалармен мұғалім мамандығы бойынша әңгіме- кеңестер өткізіп, балалардың мұғалім мамандығы туралы білімдерін кеңейту, ересектердің жұмысына құрметпен қарауға тәрбиелеу мақсатында мекепалды топ  тәрбиешілері «Мамандық - мұғалім» тақырыбында балалармен әңгіме өткізді. 
 «Мектеп» рөлдік  ойындары ойнатылды. Қараша айында мектепалды топ балаларының психологиялық даму көрсеткіші, бейімделу деңгейі жайлы психологтар ақпарат дайындап, есеп берді.
   Ақпан айында сабақтастық бойынша жоспарды іске асыру мақсатында мектепалды топ балалары қаламыздың Балуан Шолақ атындағы мектеп- лицейіне барып, мектеп кітапханасына саяхат жасады. Саяхаттың  мақсаты балалардың кітапқа деген қызығушылықтарын  арттыру, оларды құрметтеуге баулу, кітаптарды қызығушылықтары бойынша таңдауды үйрету болатын, әрі балалардың мектеп жайлы ақпараттарының болуын ұйымдастыру. Жоспар негізінде «Қарлығаш» мектепалды топ балалары, тәрбиеші Казкенова А.Ж. жоспарға сай Балуан Шолақ атындағы мектептің 1 сыныптарына саяхат жасап қайтты.  Балалар 1 сынып кабинеттеріне кіріп, оқушыларға сұрақтар қойып, олардың оқу құралдарына зер салып, кабинеттегі оқу үрдісіне қажетті заттарды бақылады. Өздері де партаға отырып, өздерін бір мезгіл оқушы ретінде елестетіп, жақсы әсер алып қайтты. Балалар саяхат кезінде қызығушылық таныта білді, өздері сұрақтар қойып, мектеп жайлы ақпараттар да алып үлгерді. 

4. Жетістіктер мен нәтиже
· Балалар мектеп ортасына бейімделуге дайын екендігін көрсетті.
· Тәрбиешілер мен мұғалімдер арасында кәсіби ынтымақтастық нығая түсті.
· Бірлескен жобалық әрекет барысында оқушылар мен тәрбиеленушілердің шығармашылық, зерттеушілік дағдылары дамыды.
· Сабақтарда қолданылған әдіс-тәсілдер (драматизация, жобалық оқыту, топпен жұмыс) сәтті қолданылды.
· Ата-аналар сабақтастықтың маңыздылығын түсініп, белсенділік танытты.
